
					Gwirwyd y dudalen hon


Mae swn y gloch yn ddystaw,

Heb dorf yn d'od o'r dre',

A bolltau'th ddorau cedyrn,

Yn rhydu yn eu lle;

Ystlum a'u mud ehediad,

Sy'n gwau eu hwyrdrwm hynt

Lle pyngcid cerddi Homer

A Virgil geinber gynt.



Mae hirwellt bras anfaethlon,

Yn brith orchuddio gro,

Y llawnt bu 'r cylch a'r belen,

Yn treiglo yn eu tro;

Boed wyw y llaw a'th drawodd

A haint mor drwm a hyn,

Boed ddiblant a'th ddiblantodd,

A diffrwyth fel dy chwyn.



Pa le, pa fodd mae heddiw

Y lliaws yma fu

’N cyd chwarae a chyd-ddysgu,

A chyd ymgomio’n gu?

Mae rhai mewn bedd yn huno,

A’r lleill ar led y byd,

Nad oes un gloch a ddichon

Eu galw heddiw ’nghyd.



Wyliedydd doeth a diwyd,

Os cwrddi at dy hynt

A rhai o'm cyd-sgolheigion

A'm chwaraeyddion gynt,

Dod fy ngwasanaeth atynt,

A dwed, er amled ton

Aeth drosof, na ddilëwyd

Eu cof oddi ar fy mron.

IEUAN GLAN GEIRIONYDD.














[image: ]

[image: ]

Wedi dod o "https://cy.wikisource.org/w/index.php?title=Tudalen:Cerddi_Eryri.pdf/63&oldid=15461"


					Categorïau: 	Gwirwyd




				

			
			
		

		
			

		 Golygwyd y dudalen hon ddiwethaf ar 16 Hydref 2021, am 16:02.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.



		Polisi preifatrwydd
	Ynglŷn â Wicidestun
	Gwadiadau
	Cod Ymddygiad
	Datblygwyr
	Ystadegau
	Datganiad cwcis
	Golwg symudol



		[image: Wikimedia Foundation]
	[image: Powered by MediaWiki]





		

	
 

 

		
		

Toglo lled cynnwys cyfyngedig







